
				এই পাতাটির মুদ্রণ সংশোধন করা প্রয়োজন। 
বাংলা শব্দতত্ত্ব ORA
সামান্যতাবাচক বা সমষ্টিবাচক বিশেষ্যপদকে বিশেষভাবে নির্দেশ করিতে হইলে নির্দেশক প্রয়োগ করা যায়। যেমন, “গিরিডির কয়লাটা ভালো”, “বেহারের মাটিটা উর্বরা’, ‘এখানে মশাটা বড়ো বেশি’, ‘ভীম নাগ সন্দেশটা করে ভালো’। কিন্তু শুদ্ধ অস্তিত্ব জ্ঞাপনের সময় এরূপ প্রয়োগ খাটে না; বলা যায় না, ভীমের দোকানে সন্দেশটা আছে।” ।
এখানে আর-একটি লক্ষ্য করিবার বিষয় এই যে, যখন বলা যায় ‘বেহারের মাটিটা উর্বরা’ বা ‘ভীমের দোকানের সন্দেশটা ভালো’। তখন প্রশংসা সূচনা সত্ত্বেও এটা” নির্দেশক ব্যবহার হয় তাহার কারণ এই যে, এই বিশেষ্যপদগুলিতে যে-সকল বস্তু বুঝাইতেছে তাহা পরিমাণে অল্প न् ।
যখন আমরা কর্তৃবাচক বিশেষ্যকে সাধারণভাবে উল্লেখ করিয়া পরিচয়বাচক বিশেষ্যকে বিশেষভাবে নির্দেশ করি, তখন শেষোক্ত বিশেষ্যের সহিত নির্দেশক যোগ হয়। যেমন, হরি মানুষটা ভালো’, ‘বাঘ জন্তুটা ভীষণ”। , -
সাধারণ গুণবাচক বিশেষ্যে নির্দেশক যোগ হয় না-বিশেষত শুদ্ধমাত্র অস্তিত্ব জ্ঞাপনকালে তো হয়ই না। যেমন, আমরা বলি, “রামের সাহস আছে।” কিন্তু "রামের সাহসটা কম নয়, “উমর লজ্জাটা বেশি” বলিয়া উমার বিশেষ লজ্জা ও রামের বিশেষ সাহসের উল্লেখিকালে টা প্রয়োগ করি।
ইংরেজিতে "this': 'my” প্রভৃতি সর্বনামে বিশেষণপদ থাকিলে বিশেষ্যের পূর্বে আর্টিকল বসে না। কিন্তু বাংলায় তাহার বিপরীত। এরূপ স্থলে বিশেষ করিয়াই নির্দেশক বসে। যেমন, “এই বইটা’, ‘আমার কলমটি”।
বিশেষণপদের সঙ্গে টা’ ‘টি’ যুক্ত হয় না। যদি যুক্ত হয় তবে তাহা বিশেষ্য হইয়া যায়। যেমন, ‘অনেকটা নষ্ট হয়েছে, ‘অর্ধেকটা রাখো', 'একটা দাও", "আমারটা লও’, ‘তোমরা কেবল মন্দটাই দেখো” ইত্যাদি। "
নির্দেশক-চিহ্ন-যুক্ত বিশেষ্যপদে কারকের চিহ্নগুলি নির্দেশকের সহিত যুক্ত হয়। যেমন,
অচেতন পদার্থবাচক বিশেষ্যপদে কর্মকারকে “কে’ বিভক্তিচিহ্ন প্রায় বসে না। কিন্তু ‘টি’ "ট’-র সহযোগে বসিতে পারে। যেমন, ‘লোহাটাকে’, ‘টেবিলটিকে” ইত্যাদি।
ক্রেনশটাক সেরাটাক প্রভৃতি দূরত্ব ও পরিমাণ-বাচক শব্দের ‘টাক প্রত্যয়টি টাি ও এক শব্দের সন্ধিজাত। কিন্তু এই টাক’ প্ৰত্যয়যোগে উক্ত শব্দগুলি বিশেষণরূপে ব্যবহৃত হয়। যেমন ক্রোশটাক পথ, সেরাটাক দুধ ইত্যাদি। কেহ কেহ মনে করেন এগুলি বিশেষণ নহে। কারণ, বিশেষ্য ভাবেও উহাদের প্রয়োগ হয়। যেমন, “ক্রেনশটাক গিয়েই বসে পড়ল’, ‘পোয়াটাক হলেই চলবো’ । ' ካኒ "... I
যদিচ সাধারণত টি টা প্রভৃতি নির্দেশক সংকেত বিশেষণের সহিত বসে না, তবু এক স্থলে তাহার ব্যতিক্রম আছে। সংখ্যাবাচক শব্দের সহিত নির্দেশক যুক্ত হইয়া বিশেষণরূপে ব্যবহৃত হয়। যেমন, একটা গাছ, দুইটি মেয়ে ইত্যাদি। . . . .
বাংলায় ইংরেজি Indefinite article-এর অনুরূপ শব্দ, একটি, একটা। একটা মানুষ বলিলে অনির্দিষ্ট কোনাে একজন মানুষ বুঝায়। একটা মানুষ ঘরে এল' এবং মানুষটা ঘরে এল' এই দুই বাক্যের মধ্যে অর্থভেদ এই—প্রথম বাক্যে যে হউক। একজন মানুষ ঘরে আসিল এই তথ্য বলা হইতেছে, দ্বিতীয় বাক্যে বিশেষ কোনো একজন মানুষের কথা বলা হইতেছে।

				 এই পাতা শেষ সম্পাদিত হয়েছে ০৯:৪৫টার সময়, ২৩ জুলাই ২০১৭ তারিখে।

